
MEMORIA XUSTIFICATIVA SOBRE A NECESIDADE E IDONEIDADE DO PLAN
DIRECTOR DO SECTOR DA AUTOMOCION

1. INTRODUCION

A actividade industrial é unha fonte de riqueza e emprego, que constitie a base
produtiva do crecemento econdmico; ademais, ten un efecto tractor e multiplicador
sobre o resto dos sectores produtivos.

Unha industria forte resulta clave para aumentar a produtividade, e a sia expansion
conleva o impulso da innovacién tecnoldxica, unha mellor capacidade exportadora e
un avance dos procesos de xestidn e fabricacién.

Actualmente o sector industrial estase a enfrontar a multiples desafios nun camifo
de modernizacién e dinamizacién sen precedentes e dentro dun contexto de
transformacion verde e dixital. Unha industria sélida e diversificada debe fomentar a
competitividade e, ao mesmo tempo, a industrializacion debe ser sostible, tendo en
conta o uso eficiente dos recursos, a reducién das emisions de carbono e a adopcién
de practicas responsables co medio ambiente. Deste xeito, a descarbonizacién da
industria, a transicidn enerxética e a dixitalizacidén son os vectores claves que marcan
este proceso transformador.

Tendo en conta estes novos condicionantes, as actividades industriais precisan
reinventarse constantemente e investir en novos desenvolvementos de produtos, en
novas lifias de negocio e en novos mercados. Esta transformacion constante exixe ir
adoptando decisidns estratéxicas transcendentais que faciliten o posicionamento
empresarial, co fin de propiciar unha mellor capacidade de adaptacién da nosa
industria aos novos requirimentos produtivos. Ademais, o éxito deste cambio debe ir
acompafado dun entorno industrial facilitador e da necesaria cualificacién do capital
humano.

2, MARCO NORMATIVO

A Xunta de Galicia considera fundamental desenvolver unha estratexia de politica
industrial dirixida a facilitar o proceso de transformacion das industrias galegas, asi
como a impulsar as oportunidades para esta comunidade auténoma asociadas a
evolucién tecnoldxica e aos novos sectores produtivos, co obxectivo ultimo de
impulsar a actividade industrial en Galicia, incrementar a competitividade da industria
galega e xerar emprego de calidade.

Con este fin, a lei 10/2023, do 28 de decembro, de medidas fiscais e administrativas,
introduciu unha serie de modificacidéns no Texto refundido das disposicions legais da
comunidade Auténoma de Galicia en materia de politica industrial, aprobado polo
Decreto lexislativo 1/2015, de 12 de febreiro. Concretamente, dentro da materia de
planificacion da politica industrial, introduce novos instrumentos estratéxicos a
desenvolver: os plans directores dos distintos sectores industriais da Comunidade
Auténoma de Galicia.

O artigo 611 do antedito texto refundido define os plans directores como
instrumentos de cardcter estratéxico, que tefien como fin potenciar o
desenvolvemento da actividade industrial no sector concreto que corresponda, a
través da definicién das medidas necesarias para o seu impulso, de cara a avanzar no
fortalecemento en todo o sector industrial da comunidade Auténoma de Galicia e na
conseguinte creacion e mantemento de emprego industrial.

O artigo 62.1 indica que, mediante acordo do Consello da Xunta de Galicia, e a
proposta xustificada da persoa titular da conselleria con competencias en materia de
industria, determinaranse os sectores industriais que se consideran estratéxicos aos
efectos da elaboracion dos plans directores previstos con competencias en materia
de industria. Porén, no caso dos sectores industriais que afecten a competencias de
varias consellerias da Xunta de Galicia, a proposta de acordo realizarase de forma
conxunta pola persoa titular da conselleria con competencias en materia de industria
e pola persoa ou persoas titulares do resto de consellerias afectadas.

A determinacion dos sectores industriais estratéxicos para Galicia podera realizarse
de forma conxunta, agrupando varios sectores, ou de forma paulatina, de acordo coas
prioridades que se establezan e que se fundamentardn, entre outras variables, na
situacion do sector industrial e na sua capacidade de crecemento e xeracion de
emprego.

Como instrumento complementario das anteditas actuacidns, recéllese tamén a
elaboracién do mapa industrial (artigo 63) que incluirda a informaciéon sobre a
implantacion actual dos distintos sectores a nivel territorial da Comunidade
Autonoma de Galicia, co fin de fomentar as sinerxias entre as distintas actividades
industriais.

O artigo 65 detalla o procedemento de elaboracidn e aprobacién dos plans directores
dos distintos sectores industriais e, concretamente, o punto 3 deste artigo sinala que,
con caracter previo a elaboracion do anteproxecto, levarase a cabo unha consulta
publica a través do Portal de transparencia e Goberno aberto, por un minimo de 15
dias naturais co obxecto de solicitar a opinidon da cidadania e das organizacions e
asociaciéns mais representativas potencialmente afectadas polo futuro plan.

3. O SECTOR DA AUTOMOCION EN GALICIA

A Automocion é un dos sectores industrias galegos que aparece destacado polo seu
impacto macroecondmico no conxunto de Galicia.

Centrandose unicamente na CNAE 29 (Clasificacion Nacional de Actividades
Econdmicas), que se limita a recoller a fabricacién de vehiculos a motor, remolques e
semiremolques, conta unha cifra de negocios de mais do 19% do total da industria
galega e un 11% do total do emprego industrial, segundo os ultimos datos publicados
polo IGE".

Emprego Industrial

m Resto emprego industrial

Automocion

En calquera caso, a cadea de valor do sector da automocién comprende un conxunto
de actividades amplo que transcenden a antedita CNAE. Por un lado, as actividades
de ensamblaxe do automobil, levado a cabo polas grandes empresas fabricantes de
automobiles, e por outro, a fabricacién de compoiientes, levada a cabo por
diversidade de PEMES de sectores como o metalmecanico, plastico, vidro, téxtil, etc.
Segundo datos do Cluster de Automocién e Mobilidade de Galicia (CEAGA), o nimero
de empregos directos afectados ascende a 23.200.

Por outra banda, a realizacion deste plan director, xunto cos plans directores da
Metalmecanica e do Naval, vainos permitir trazar unha folla de ruta de todo o sector
metal de Galicia, o que implica entorno a un 40% do emprego industrial total.

4, DETERMINACION DO CARACTER ESTRATEXICO DO SECTOR DA
AUTOMOCION

De acordo coa importancia do sector da Automocion en Galicia, a persoa titular da
Conselleria de Economia, Industria e Innovacidén, propuxo un proxecto de acordo polo
que se determinan diversos sectores industriais como estratéxicos, para os efectos

! Datos dispoiiibles a febreiro do 2024.

da elaboracion dos seus plans directores, ao Consello da Xunta de Galicia, no que se
declarou o sector da Automocién como estratéxico. Nesta proposta tivose en conta a
necesidade e idoneidade da elaboracién dun plan director para este sector, co fin de
dispofier dun instrumento de caracter estratéxico que permita potenciar o
desenvolvemento da sua actividade industrial.

A declaracién como sector estratéxico da Automocidn acordouse por parte do
Consello da Xunta de Galicia o pasado 29 de febreiro do 2024.

Santiago de Compostela, asinado dixitalmente
O secretario xeral de Industria

Nicolds Vazquez Iglesias

